
 Vegetativno razmnožavanje zasniva se na veoma jako izraženoj 
sposobnosti regeneracije, tj. u mogućnosti obnavljanja izgubljenih 
organa ili dijelova, kao i uopšte u potencijalnoj mogućnosti za 
razviće novog organizma iz pojedinih dijelova biljnog tijela. 

 

 Pod reznicom se podrazumjevaju fragmenti rezličitih biljnih organa: 
korijena, stabla, pupoljka i lišća, u kojih se na pogodnom supstratu i 
uz druge uslove, formira adventivni korijen, te se tako reparacijom 
dobijaju sadnice pogodne za egzistenciju i produktivnost (reparacija 
je sposobnost biljke da obnovi izgubljene organe). 

 

 Reznice ne bi trebalo da budu mekane, jer su, u tom slučaju, 
podložne trulenju, a niti suviše tvrde, jer to otežava njihovo 
ožiljavanje. 

 

 Najpogodnije vrijeme za uzimanje reznica je proljeće i ljeto. 

 



Vegetativno razmnožavanje 

Vegetativno razmnožavanje vrši se: 
 

           - reznicama od stabla, 

           - lisnim reznicama, 

           - polijeganjem, 

           - izdancima, 

           - korijenovim reznicama, 

           - dijeljenjem korijena, 

           - dijeljenjem bokora, 

           - podzemnim dijelovima (lukovica, gomolj 

             ili rizom) 

           - mladicama, 

           - margotiranje i 

           - metodom meristema. 

                    



 Reznice od stabla mogu biti: 

   - zelene-sočne, 

   - zrele ili poluzrele. 
 

 Donji rez treba da je 2-3 mm ispod članka, jer je na tom mjestu 

koncentrisana najveća količina hranjivih materija. Ove reznice se 

uzimaju sa dva do tri lista na sebi. 
 

 Međutim, ako se radi o biljkama sa krupnim listovima, skraćujemo ih 

na polovinu radi smanjenja transpiracije i poboljšanja ožiljavanja. 
 

 Ako se prilikom uzimanja reznica formirao cvjetni zametak ili pup, 

potrebno ga je ukloniti. 

 

 



 Razmnožavanje zelenim i poluzrelim reznicama 
 

 Zelene reznice se uzimaju od ranog proljeća do sredine ljeta. Prvi vrhu i 
osnovi su zelene boje. Tako se razmnožavaju neke vrste i sorte niskih 
grmova.  
 

 Bazalne reznice su mladice koje su se formirale pri osnovi biljke i u proljeće 
se koriste kao zelene reznice. 

 Poluzrele reznice su zelene pri vrhu, a pri osnovi su djelimično odrvenjele – 
to su obično reznice s petom. Ovom se metodom razmnožava većina grmova. 
Uobičajeno doba je od sredine ljeta do rane jeseni.  

 

 

 Razmnožavanje zrelim reznicama 

 
 Mogu se koristiti za velik broj grmova. Uzimaju se kasno u jesen. Važno je 

da izaberemo dobro razvijene izboje ovogodišnjeg rasta. 
 
 
 
 
 



 U slučaju da se radi o reznicama vrsta koje u sebi imaju mliječni sok, 

kao fikus, rez se posipa ugljenom prašinom da se spriječi isticanje 

soka. 
 

 U nekim slučajevima je dovoljno ostaviti reznicu da se prosuši jedan 

do dva dana, što je slučaj kod sukulenti. 
 

 Za ožiljavanje se koristi čisti pijesak ili kombinacija treseta i pijeska, 

uz prisustvo sredstava za pospješenje ožiljavanja. 
 

 Pripremljene reznice se sade u pijesak na dubinu od 1 do 1,5 cm i 

razmaku 2-3 cm jedna od druge. 
 

 Nakon sadnje potrebno ih je zaštititi od direktne sunčeve svjetlosti uz 

obezbjeđenje optimalne temperature i relativne vlažnosti vazduha. 
 

 Optimalna temperatura za ožiljavanje se razlikuje kod raznih 

cvjetnih kultura (za Pelargonium zonale kreće se 13-16 ºC, za 

Fuchsia hybrida 10-15 ºC, Begonia rex 25-30 ºC). 



 Reznice nekih vrsta cvijeća (Impatiens, Monstera deliciosa, 

Tradescantia, Nerium oleander) se mogu lako ožiliti u vodi. 
 

 Reznice se uzimaju od matičnih biljaka koje se uzgajaju u posebnom 

dijelu stakleničkih pogona koji se zovu matičnjak. 
 

 Matične biljke se uzgajaju primjenom svih potrebnih agrotehničkih 

mjera uz posebnu njegu, pažnju i zaštitu. 
 

 Zato one predstavljaju izgledom kompletnog habitusa (lista, cvijeta i 

ploda) zdrave i kvalitetne biljčice sa svim odlikama svoje vrste. 

 

 

















Razmnožavanje lisnim reznicama 



 Ovaj način razmnožavanja zasniva se na takvoj reparaciji da se iz 
lista formira i korijen i stablo. 

 

 Lisne reznice se mogu uzimati od dijelova lista, cijelog lista i lista sa 
peteljkom. Odabiru se razvijeni listovi, stari i mladi nisu pogodni za 
razmnožavanje. 

 

 Ovaj način razmnožavanja se koristi kod: 

    

   - Begonia rex, 

   - Saintpaulia 

   - Sansevieria 

   - sukulenti itd.. 

 

 U slučaju da uzimamo cijeli list sa  dijelom peteljke, okrećemo ga na 
naličje, narežemo nerve i taj dio postavimo na vlažan pijesak i 
pričvrstimo kamenčićima.  

 

 Novo korijenje će se prvo formirati oko lisne peteljke, a zatim na 
lisnim nervima. 



Razmnožavanje lisnim reznicama 



Razmnožavanje korijenovim  
reznicama 



 Korijenove reznice su fragmenti skeletnog korijena, dužine 2-3 cm. 
 

 Posmatrajući biljku kao jedinku, stepen ožiljavanja opada idući od 

korijenovog vrata ka periferiji korijena, tako da je bolje uzimati reznice 

bliže korijenovom vrtau. 
 

 Razmnožavanje korijenovim reznicama se najviše koristi kod perena 

(Lupinus, Primula, Anemone, Oenotera, Delphinium, Trollius i dr.). 
 

 Ovo razmnožavanje se obavlja preko ljeta, odnosno odmah poslije 

cvjetanja.  
 

 Da bi se dobile dobre korijenove reznice, matične biljke se pažljivo vade, 

čiste od zemlje, a zatim se sa najdebljih žila sijeku reznice dužine 2-3 cm. 
 

 Ovako pripremljene korijenove reznice se sade na odstojanju 2-3 cm i 

zaliju. 



 Metod:  

 

1. Ašovom se izvadi busen sa dosta zemlje. Podijeli se - veći ašovom, a 

manji rukama. Pri dijeljenju busena priličan dio zemlje će otpasti, što 

biljkama neće naškodti.  

 

2. Zemlju koja preostane na busenu ne treba skidati bez potrebe. Jedino 

ukoliko je korijen suviše obrastao, suh ili bolestan. U tom slučaju korijen 

se može prikratiti za jednu trećinu. Poslije dijeljenja biljku presađujemo u 

svježu zemlju, na novo mjesto, a drugi dio vraćamo na staro, kako ne bi 

iza njega ostala "rupa".  

 

3. Perene traže stalnu njegu: zalijevanje, prihranjivanje i dijeljenje 

prebujnih biljaka, međutim, ovaj posao ljubteljima cvjeća može 

predstavljati pravo zadovoljstvo, pogotovo kada se sagledaju rezultati 

truda.  

 
 







Razmnožavanje dijeljenjem 
 korijena 



 Ovim načinom se razmnožavaju biljke koje imaju zadebljali 

korijen. 

 

 Biljka se izvadi iz zemlje u jesenjem ili zimskom periodu, 

očisti od zemlje i razdijeli korijen. 

 

 Svaki dio postavimo u pijesak, vodeći pri tom računa da 

gornji dio stoji uspravno, jer u protivnom, neće doći do 

formiranja korijena. 



Razmnožavanje dijeljenjem 
 bokora 



 Koristi se za cvijetne vrste koje imaju jako razvijen busen i veliku snagu 

(npr. Saintpaulia, Sansevieria, orhideje itd.). 

 

 Prilikom dijeljenja biljke, svaki odvojeni dio treba da ima tri ili više 

izbojaka i dio korijena. 

 

 Ovaj način razmnožavanja ima najviše uspjeha ako se obavlja u periodu 

mirovanja. 





Razmnožavanje podzemnim  
dijelovima 



 Podzemnim dijelovima, biljke se mogu razmnožavati putem: 

- lukovica, 

- gomolja ili 

- rizoma. 

 Lukovicama se mogu razmnožavati: Tulipa, Narcissus, Hyacinthus i 

druge. 

 Gomoljem: Begonia tuberhybrida, Anemone. 

 Rizomom: Iris, Convalaria, Canna i druge. 

 













 Ovaj metod razmnožavanja se ne koristi često, jedino u slučaju 
razmnožavanja puzavica (Scindapsus i Hedera). 
 

 Razmnožavanje položenicama najčešće se obavlja u proljeće ili ljeto, ali 
nije kasno to uraditi ni u septembru. 
 
 

 Za ovaj metod razmnožavanja je karakteristično da se dijelovi biljaka 
povijaju u jamice dubine 10 cm i zatrpavaju zemljom do vremena 
ožiljavanja. 
 
 

Razmnožavanje polijeganjem 



Margotiranje 



 Koristi se kod biljaka koje prebujno rastu, kao npr. juke, fikus ili aralija 
ili u slučaju kada biljka gubi donje listove. To je zapravo podmlađivanje 
biljke. Odjeljene dijelove treba istovremeno natjerati na zakorjenjivanje i 
tako dobiti novu biljku. 
 

 Metod: 
 

 30 - 40cm ispod vrha biljke, i 1cm ispod pazuška lista koji se tu nalazi 
napravi se oštar rez nožem, dubine 1/3 debljine stabljike.  

 

 U rez se umetne kamenčić,a rez zapraši hormonskim prahom za 
zakorjenjavanje. 

 

 Rez se omota slojem močvarne mahovine koja se navlaži, zatim se to 
mjesto omota plastičnom folijom i dobro poveže.  

 

 Nakon 1 - 2 sedmice folija se pažljivo odveže i mahovina ponovo 
navlaži, pa opet sve zamota.  

 

 Nakon 3 - 5 sedmica stvori se dosta korijenja i novi dio se odreže na 
mjestu zakorjenjivanja, a da se pri tome ne skida mahovina. Onda se 
zajedno sa korijenom posadi u novi lonac, a na ranu stare biljke stavi se 
vlažna i mlaka krpa. 
 
 





Proizvodnja matičnih biljaka 
metodom meristema 



Razmnožavanje kalemljenjem 



 

• Kalemljenje je jedan od načina razmnožavanja ali i oplemenjivanja bilja 
kojim spajamo dvije biljke u novu cjelinu s boljim svojstvima (ubrzavamo 
rast, povećevamo otpornost biljke, itd.).  

 

• Spajanje podloge i plemke. Kalemljenje služi za razmnožavanje hibrida 
unutar vrste. U izuzetnim slučajevima dolazi do himera hibrida nastalih iz 
kalusnih tkiva obje individue sa morfološkim osobinama oba roditelja. 

 

• Uspjeh kalemljenja, pored brojnih drugih faktora, u mnogome je ovisan i o 
primjenjenoj tehnici. U historijatu primjene ovog tehnološkog postupka 
svaki praktičar je pokušavao pronaći tehniku koja bi najbolje odgovarala 
postavljenom krajnjem cilju, čime bi se povećao procentualni uspjeh 
proizvodnje.  

 

• Sve tehnike kalemljenja dijele se u četiri osnovne grupe: 
 
1. Kalemljenje odvojenom plemkom (kopuliranje), 
2. Kalemljenje odvojenim pupom (očenje ili okuliranje), 
3. Kalemljenje priljubljivanjem – dodirom (ablaktacija), 
4. Kalemljenje sa posrednikom (dvogubo kalemljenje). 
 
 

 
 




